
Nammineq kissaatiginngisaminnik meerartaarsinnaanngitsut Qallunaat Nunaanni IVF 

aamma ICSI-mik ikiorserneqarsinnaanngorlugit angalanermullu, najugaqarnermut, misis-

sortinnermut aammalu ikiorserneqarnermut aningaasartuutit peqqinnissaqarfimmiit akiler-

neqartarnissaannik neqerooruteqartoqartalernissaa pillugu Naalakkersuisut peqquneqarnis-

saanik Inatsisartunut aalajangiiffigisassatut siunnersuut. Tamatumani siunertaralugu nam-

mineq kissaatiginngisamik meerartaarsinnaanngitsut ilaqutariinnut inuiaqatigiinnullu ilu-

aqutaasussamik nuannaarutaasussamillu meerartaarsinnaanngornissaat.  

(Inatsisartunut Ilaasortaq Anna Wangenheim, Demokraatit) 

 

Siunnersuuteqartumut Inatsisartunut ilaasortamut Anna Wangenheim, Demokraatit, siunnersuutaa-

nut Naleqqaminngaanit qujarusuppugut. 

 

Naleqqaminngaaniillu imatut oqaaseqarfigissavarput. 

 

Meerartaarusukkaluarluni meerartaarnaveerlunili aappariinnut oqimaatsorsiornarsinnaassasoq kial-

luunniit meerannguanut asanittup takorloorsinnaavaa. Anaananngorusukkaluarluni ataatanngoru-

sukkuarlunilu iluatsinneq ajuleraangat inuunermut taarsiorfiusinnaassaqaaq. 

 

Siunnersuuteqartup tunngavilersuutimi eqqaavaa ”WHO (nunarsuaq tamaat peqqinnissaq pillugu 

suleqatigiiffissuaq) najoqqutaralugu kissaatiginngisamik meerartaarsinnaannginneq nappaatitut isi-

gineqarmat”. Namminerlu kissaatiginngisaminnik meerartarsinnaanngitsunut maani Kalalliit Nu-

naanni peqqinnissaqarfikkut ikiorneqarsinnaanngillat. Ikiorneqassagaannilu Qallunaat Nunaanukar-

luni nammineq akilerlugu ikiorneqariartorsinnaapput tamatumunngalu inuit ataasiaakkat kisimik 

periarfissagissaarnerusinnaallutik.  

 

 

 



 
 

Inuiaqatigiit ikittunnguugatta Naleqqaminngaanit isumaqarpugut tamanut neqerooruteqarsinnaanis-

samut periarfissamik ujartuisariaqartugut. Periarfissarsiuussigutta ilanngullugu nalilersortariaqar-

parput aappariinni aningaasaqarnerat qiviarneqassanersoq tassa isertitaqarnerat qummut killeqassa-

nersoq ilanngullugu nalilersorneqarluni.   

 

Naleqqamiit innersuussutigaarput siunnersuut ataatsimiititaliami eqqartugassanngorlugu ingerlatin-

neqassasoq. 

 

 

 

 

 

 

 

 


